
Garudapanchashatstotram

ಗರುಡಪಂಚಾಶತ್ಸ್ತೋತ್ರಂ

ವೇದಾಂತದೇಶಿಕಕೃತಂ .

1.ಪರವ್ಯೂಹವರ್ಣಕಃ
ಅಂಗೇಷ್ವಾನಂದಮುಖ್ಯಶ್ರುತಿಶಿಖರಮಿಲದ್ದಂಡಕಂ ಗಂಡಪೂರ್ವಂ
ಪ್ರಾಗೇವಾಭ್ಯಸ್ಯ ಷಟ್ಸು ಪ್ರತಿದಿಶಮನಘಂ ನ್ಯಸ್ಯ ಶುದ್ಧಾಸ್ತ್ರಬಂಧಾಃ .
ಪಕ್ಷಿ ವ್ಯತ್ಯಸ್ತಪಕ್ಷಿದ್ವಿತಯಮುಖಪುಟಪ್ರಸ್ಫುಟೋದಾರತಾರಂ
ಮಂತ್ರಂ ಗಾರುತ್ಮತಂ ತಂ ಹುತವಹದಯಿತಾಶೇಖರಂ ಶೀಲಯಾಮಃ .. 1..
ವೇದಃ ಸ್ವಾರ್ಥಾಧಿರೂಢೋ ಬಹಿರಬಹಿರಭಿವ್ಯಕ್ತಿಮಭ್ಯೇತಿ ಯಸ್ಯಾಂ
ಸಿದ್ಧಿಃ ಸಾಂಕರ್ಷಣೀ ಸಾ ಪರಿಣಮತಿಯಯಾ ಸಾಪವರ್ಗತ್ರಿವರ್ಗಾ .

ಪ್ರಾಣಸ್ಯ ಪ್ರಾಣಮನ್ಯೇ ಪ್ರಣಿಹಿತಮನಸೋ ಯತ್ರ ನಿರ್ಧಾರಯಂತಿ
ಪ್ರಾಚೀ ಸಾ ಬ್ರಹ್ಮವಿದ್ಯಾ ಪರಿಚಿತಗಹನಾ ಪಾತು ಗಾರುತ್ಮತೀ ನಃ .. 2..
ನೇತ್ರಂ ಗಾಯತ್ರಮೂಚೇ ತ್ರಿವೃದಿತಿ ಚ ಶಿರೋ ನಾಮಧೇಯಂಯಜೂಂಷಿ
ಛಂದಾಂಸ್ಯಂಗಾನಿ ಧಿಷ್ಣ್ಯಾತ್ಮಭಿರಜನಿ ಶಫೈರ್ವಿಗ್ರಹೋ ವಾಮದೇವ್ಯಂ .

ಯಸ್ಯ ಸ್ತೋಮಾತ್ಮನೋಽಸೌ ಬೃಹದಿತರಗರುತ್ತಾದೃಶಾಮ್ನಾಯಪುಚ್ಛಃ
ಸ್ವಾಚ್ಛಂದ್ಯಂ ನಃ ಪ್ರಸೂತಾಂ ಶ್ರುತಿಶತಶಿಖರಾಭಿಷ್ಟುತಾತ್ಮಾ ಗರುತ್ಮಾನ್ .. 3..

ಯೋಯಂ ಧತ್ತೇ ಸ್ವನಿಷ್ಠಂ ವಹನಮಪಿ ವರಃ ಸ್ಪರ್ಶಿತೋ ಯೇನಯಸ್ಮೈ
ಯಸ್ಮಾದ್ಯಸ್ಯಾಹವಶ್ರೀರ್ವಿದಧತಿ ಭಜನಂಯತ್ರ ಯತ್ರೇತಿ ಸಂತಃ .
ಪ್ರಾಯೋ ದೇವಃ ಸ ಇತ್ಥಂ ಹರಿಗರುಡಭಿದಾಕಲ್ಪಿತಾರೋಹ ವಾಹ-

ಸ್ವಾಭಾವ್ಯಃ ಸ್ವಾತ್ಮಭವ್ಯಃ ಪ್ರದಿಶತು ಶಕುನಿರ್ಬ್ರಹ್ಮಸಬ್ರಹ್ಮತಾಂ ನಃ .. 4..
ಏಕೋ ವಿಷ್ಣೋರ್ದ್ವಿತೀಯಸ್ತ್ರಿಚತುರವಿದಿತಂ ಪಂಚವರ್ಣೀರಹಸ್ಯಂ
ಷಾಡ್ಗುಣ್ಯಂ ಸ್ಮೇರಸಪ್ತಸ್ವರಗತಿರಣಿಮಾದ್ಯಷ್ಟಸಂಪನ್ನವಾತ್ಮಾ .
ದೇವೋ ದರ್ವೀಕರಾರಿರ್ದಶಶತನಯನಾರಾತಿ ಸಾಹಸ್ರಲಕ್ಷೈಃ
ವಿಕ್ರೀಡತ್ಪಕ್ಷಕೋಟಿರ್ವಿಘಟಯತು ಭಯಂ ವೀತಸಂಖ್ಯೋದಯೋ ನಃ .. 5..
ಸತ್ಯಾದ್ಯೈಃ ಸಾತ್ವತಾದಿ ಪ್ರಥಿತಮಹಿಮಭಿಃ ಪಂಚಭಿರ್ವ್ಯೂಹಭೇದೈಃ
ಪಂಚಾಭಿಖ್ಯೋ ನಿರುಂಧನ್ ಭವಗರಲಭವಂ ಪ್ರಾಣಿನಾಂ ಪಂಚಭಾವಂ .

ಪ್ರಾಣಾಪಾನಾದಿ ಭೇದಾತ್ಪ್ರತಿತನು ಮರುತೋ ದೈವತಂ ಪಂಚವೃತ್ತೇಃ
ಪಂಚಾತ್ಮಾ ಪಂಚಧಾಽಸೌ ಪುರುಷ ಉಪನಿಷದ್ಘೋಷಿತಸ್ತೋಷಯೇನ್ನಃ .. 6..

ಗರುಡಪಂಚಾಶತ್ಸ್ತೋತ್ರಂ

ಶ್ಲಿಷ್ಯದ್ಭೋಗೀಂದ್ರಭೋಗೇ ಶ್ರುತಿನಿಕರನಿಧೌ ಮೂರ್ತಿಭೇದೇ ಸ್ವಕೀಯೇ
ವರ್ಣವ್ಯಕ್ತೀರ್ವಿಚಿತ್ರಾಃ ಪರಿಕಲಯತಿಯೋ ವಕ್ತ್ರಬಾಹೂರುಪಾದೈಃ .
ಪ್ರಾಣಃ ಸರ್ವಸ್ಯ ಜಂತೋಃ ಪ್ರಕಟಿತಪರಮಬ್ರಹ್ಮಭಾವಃ ಸ ಇತ್ಥಂ
ಕ್ಲೇಶಂ ಛಿಂದನ್ ಖಗೇಶಃ ಸಪದಿ ವಿಪದಿ ನಃ ಸನ್ನಿಧಿಃ ಸನ್ನಿಧತ್ತಾಂ .. 7..

ಅಗ್ರೇ ತಿಷ್ಠನ್ನುದಗ್ರೋ ಮಣಿಮುಕುರ ಇವಾನನ್ಯದೃಷ್ಟೇರ್ಮುರಾರೇಃ
ಪಾಯಾನ್ಮಾಯಾಭುಜಂಗೀವಿಷಮವಿಷಭಯಾದ್ಗಾಢಮಸ್ಮಾನ್ ಗರುತ್ಮಾನ್ .

ಕ್ಷುಭ್ಯತ್ಕ್ಷೀರಾಬ್ಧಿಪಾಥಃ ಸಹಭವಗರಲಸ್ಪರ್ಶಶಂಕೀ ಸ ಶಂಕೇ
ಛಾಯಾಂ ಧತ್ತೇ ಯದೀಯಾಂ ಹೃದಿ ಹರಿಹೃದಯಾರೋಹಧನ್ಯೋ ಮಣೀಂದ್ರಃ ..
8..

2.ಅಮೃತಹರಣವರ್ಣಕಃ .
ಆಹರ್ತಾರಂ ಸುಧಾಯಾ ದುರಧಿಗಮಮಹಾಚಕ್ರದುರ್ಗಸ್ಥಿತಾಯಾಃ
ಜೇತಾರಂ ವಜ್ರಪಾಣೇಃ ಸಹ ವಿಬುಧಗಣೈರಾಹವೇ ಬಾಹುವೇಗಾತ್ .

ವಿಷ್ಣೌ ಸಂಪ್ರೀಯಮಾಣೇ ವರವಿನಿಮಯತೋ ವಿಶ್ವವಿಖ್ಯಾತಕೀರ್ತಿಂ
ದೇವಂಯಾಽಸೂತ ಸಾಽಸೌ ದಿಶತು ಭಗವತೀ ಶರ್ಮ ದಾಕ್ಷಾಯಣೀ ನಃ .. 9..
ವಿತ್ರಾಸಾದ್ವೀತಿಹೋತ್ರಂ ಪ್ರಥಮಮಧಿಗತೈರಂತಕೇ ಮಂದಧಾಮ್ನಾ
ಭೂಯಸ್ತೇನೈವ ಸಾರ್ಧಂ ಭಯಭರತರಲೈರ್ವಂದಿತೋ ದೇವವೃಂದೈಃ .
ಕಲ್ಪಾಂತಕ್ಷೋಭದಕ್ಷಂ ಕಥಮಪಿ ಕೃಪಯಾ ಸಂಕ್ಷಿಪನ್ ಧಾಮ ಚಂಡಂ
ಭಿತ್ತ್ವಾಽಣ್ಡಂ ನಿರ್ಜಿಹಾನೋ ಭವಭಯಮಿಹ ನಃ ಖಂಡಯತ್ವಂಡಜೇಂದ್ರಃ .. 10..
ಕ್ಷುಣ್ಣಕ್ಷೋಣೀಧರಾಣಿ ಕ್ಷುಭಿತಚತುರಕೂಪಾರತಿಮ್ಯದ್ಗರುಂತಿ
ತ್ರುಟ್ಯತ್ತಾರಾಸರಾಣಿ ಸ್ಥಪುಟಿತವಿಬುಧಸ್ಥಾನಕಾನಿ ಕ್ಷಿಪೇಯುಃ .
ಪಾತಾಲಬ್ರಹ್ಮಸೌಧಾವಧಿವಿಹಿತಮುಧಾವರ್ತನಾನ್ಯಸ್ಮದಾರ್ತಿಂ
ಬ್ರಹ್ಮಾಂಡಸ್ಯಾಂತರಾಲೇ ಬೃಹತಿ ಖಗಪತೇರರ್ಭಕಕ್ರೀಡಿತಾನಿ .. 11..

ಸಂವಿಚ್ಛಸ್ತ್ರಂ ದಿಶಂತ್ಯಾ ಸಹ ವಿಜಯಚಮೂರಾಶಿಷಃ ಪ್ರೇಷಯಂತ್ಯಾ
ಸಂಬಧ್ನಂತ್ಯಾ ತನುತ್ರಂ ಸುಚರಿತಮಶನಂ ಪಕ್ಕಣಂ ನಿರ್ದಿಶಂತ್ಯಾ .
ಏನೋಽಸ್ಮದ್ವೈನತೇಯೋ ನುದತು ವಿನತಯಾ ಕ್ಲೃಪ್ತರಕ್ಷಾವಿಶೇಷಃ
ಕದ್ರೂಸಂಕೇತದಾಸ್ಯಕ್ಷಪಣಪಣಸುಧಾಲಕ್ಷಭೈಕ್ಷಂ ಜಿಘೃಕ್ಷುಃ .. 12..
ವಿಕ್ಷೇಪೈಃ ಪಕ್ಷತೀನಾಮನಿಭೃತಗತಿಭಿರ್ವಾದಿತವ್ಯೋಮತೂರ್ಯೋ
ವಾಚಾಲಾಂಭೋಧಿವೀಚೀವಲಯವಿರಚಿತಾಲೋಕಶಬ್ದಾನುಬಂಧಃ .
ದಿಕ್ಕನ್ಯಾ ಕೀರ್ಯಮಾಣಕ್ಷರದುಡುನಿಕರವ್ಯಾಜಲಾಜಾಭಿಷೇಕೋ
ನಾಕೋನ್ಮಾಥಾಯ ಗಚ್ಛನ್ ನರಕಮಪಿ ಸಮಯೇ ನಾಗಹಂತಾ ನಿಹಂತು .. 13..

ಋಕ್ಷಾಕ್ಷಕ್ಷೇಪದಕ್ಷೋ ಮಿಹಿರಹಿಮಕರೋತ್ತಾಲತಾಲಾಭಿಘಾತೀ
ವೇಲಾ ವಾಃ ಕೇಲಿ ಲೋಲೋ ವಿವಿಧಘನಘಟಾಕಂದುಕಾಘಾತಶೀಲಾಃ .

ಗರುಡಪಂಚಾಶತ್ಸ್ತೋತ್ರಂ

ಪಾಯಾನ್ನಃ ಪಾತಕೇಭ್ಯಃ ಪತಗಕುಲಪತೇಃ ಪಕ್ಷವಿಕ್ಷೇಪಜಾತೋ
ವಾತಃ ಪಾತಾಲಹೇಲಾಪಟಹಪಟರವಾರಂಭಸಂರಂಭಧೀರಃ .. 14..
ಕಿಂ ನಿರ್ಘಾತಃ ಕಿಮರ್ಕಃ ಪರಿಪತತಿ ದಿವಃ ಕಿಂ ಸಮಿದ್ಧೋಽಯಮೌರ್ವಃ
ಕಿಂಸ್ವತ್ಕಾರ್ತಸ್ವರಾದ್ರಿರ್ನನು ವಿದಿತಮಿದಂ ವ್ಯೋಮವರ್ತ್ಮಾ ಗರುತ್ಮಾನ್ .

ಆಸೀದತ್ಯಾಜಿಹೀರ್ಷತ್ಯಭಿಪತತಿ ಹರತ್ಯತ್ತಿ ಹಾ ತಾತ ಹಾಂಬೇ-
ತ್ಯಾಲಾಪೋದ್ಯುಕ್ತಭಿಲ್ಲಾಕುಲಜಠರಪುಟಃ ಪಾತು ನಃ ಪತ್ರಿನಾಥಃ .. 15..
ಆಸೃಕ್ವಾಕ್ತೈರಸೃಗ್ಭಿರ್ದುರುಪರಮತೃಷಾ ಶಾತನೀ ಶಾತದಂಷ್ಟ್ರಾ-
ಕೋಟೀ ಲೋಟತ್ಕರೋಟೀ ವಿಕಟಕಟಕಟಾರಾವಘೋರಾವತಾರಾ .

ಭಿಂದ್ಯಾತ್ಸಾರ್ಧಂ ಪುಲಿಂದ್ಯಾ ಸಪದಿ ಪರಿಹೃತಬ್ರಹ್ಮಗಾ ಜಿಹ್ಮಗಾರೇಃ
ಉದ್ವೇಲ್ಲದ್ಭಿಲ್ಲಪಲ್ಲೀನಿಗರಣಕರಣಾಪಾರಣಾಕಾರಣಾಂ ನಃ .. 16..
ಸ್ವಚ್ಛಂದಸ್ವರ್ಗಿವೃಂದಪ್ರಥಮತಮಮಹೋತ್ಪಾತನಿರ್ಘಾತಘೋರಃ
ಸ್ವಾಂತಧ್ವಾಂತಂ ನಿರುಂಧ್ಯಾದ್ಧುತಧರಣಿಪಯೋರಾಶಿರಾಶೀವಿಷಾರೇಃ .
ಪ್ರತ್ಯುದ್ಯದ್ಭಿಲ್ಲಪಲ್ಲೀಭಟರುಧಿರಸರಿಲ್ಲೋಲಕಲ್ಲೋಲಮಾಲಾ-
ಹಾಲಾ ನಿರ್ವೇಶಹೇಲಾ ಹಲಹಲಬಹುಲೋ ಹರ್ಷಕೋಲಾಹಲೋ ನಃ .. 17..
ಸಾಂದ್ರಕ್ರೋಧಾನುಬಂಧಾತ್ಸರಸಿ ನಖಮುಖೇ ಪಾದಪೇ ಗಂಡಶೈಲೇ
ತುಂಡಾಗ್ರೇ ಕಂಠರಂಧ್ರೇ ತದನು ಚ ಜಠರೇ ನಿರ್ವಿಶೇಷಂಯುಯುತ್ಸೂ .
ಅವ್ಯಾದಸ್ಮಾನಭವ್ಯಾದವಿದಿತನಖರಶ್ರೇಣಿದಂಷ್ಟ್ರಾನಿವೇಶೌ
ಜೀವಗ್ರಾಹಂ ಗೃಹೀತ್ವಾ ಕಮಠಕರಟಿನೌ ಭಕ್ಷಯನ್ ಪಕ್ಷಿಮಲ್ಲಃ .. 18..
ಅಲ್ಪಃ ಕಲ್ಪಾಂತಲೀಲಾನಟಮಕುಟಸುಧಾಸೂತಿಖಂಡೋ ಬಹೂನಾಂ
ನಿಃಸಾರಸ್ತ್ವದ್ಭುಜಾದ್ರೇರನುಭವತು ಮುದಾ ಮಂಥನಂ ತ್ವೇಷ ಸಿಂಧುಃ .
ರಾಕಾಚಂದ್ರಸ್ತು ರಾಹೋಃ ಸ್ವಮಿತಿ ಕಥಯತಃ ಪ್ರೇಕ್ಷ್ಯ ಕದ್ರೂಕುಮಾರಾನ್
ಸಾಂತರ್ಹಾಸಂ ಖಗೇಂದ್ರಃ ಸಪದಿ ಹೃತಸುಧಸ್ತ್ರಾಯತಾಮಾಯತಾನ್ನಃ .. 19..
ಆರಾದಭ್ಯುತ್ಥಿತೈರಾವತಮಮಿತಜವೋದಂಚದುಚ್ಚೈಃಶ್ರವಸ್ಕಂ
ಜಾತಕ್ಷೋಭಂ ನಿಮಥ್ನನ್ ದಿಶಿ ದಿಶಿ ದಿವಿಷದ್ವಾಹಿನೀಶಂ ಕ್ಷಣೇನ .

ಭ್ರಾಮ್ಯನ್ಸವ್ಯಾಪಸವ್ಯಂ ಸುಮಹತಿ ಮಿಷತಿ ಸ್ವರ್ಗಿಸಾರ್ಥೇ ಸುಧಾರ್ಥಂ
ಪ್ರೇಂಖನ್ನೇತ್ರಃ ಶ್ರಿಯಂ ನಃ ಪ್ರಕಟಯತು ಚಿರಂ ಪಕ್ಷವಾನ್ಮಂಥಶೈಲಃ .. 20..
ಅಸ್ಥಾನೇಷು ಗ್ರಹಾಣಾಮನಿಯತವಿಹಿತಾನಂತವಕ್ರಾತಿಚಾರಾ
ವಿಶ್ವೋಪಾಧಿವ್ಯವಸ್ಥಾ ವಿಗಮವಿಲುಲಿತಪ್ರಾಗವಾಗಾದಿಭೇದಾಃ .
ದ್ವಿತ್ರಾಃ ಸುತ್ರಾಮಭಕ್ತಗ್ರಹಕಲಹವಿಧಾವಂಡಜೇಂದ್ರಸ್ಯ ಚಂಡಾಃ
ಪಕ್ಷೋತ್ಕ್ಷೇಪಾ ವಿಪಕ್ಷಕ್ಷಪಣಸರಭಸಾಃ ಶರ್ಮ ಮೇ ನಿರ್ಮಿಮೀರನ್ .. 21..

ತತ್ತತ್ಪ್ರತ್ಯರ್ಥಿ ಸಾರಾವಧಿ ವಿಹಿತಮೃಷಾ ರೋಷಗಂಧೋ ರುಷಾಂಧೈಃ

ಏಕಃ ಕ್ರೀಡನ್ನನೇಕೈಃ ಸುರಪತಿಸುಭಟೈರಕ್ಷತೋ ರಕ್ಷತಾನ್ನಃ .
ಅನ್ಯೋನ್ಯಾಬದ್ಧಲಕ್ಷಾಪಹರಣವಿಹಿತಾಮಂದಮಾತ್ಸರ್ಯತುಂಗೈಃ
ಅಂಗೈರೇವ ಸ್ವಕೀಯೈರಹಮಹಮಿಕಯಾ ಮಾನಿತೋ ವೈನತೇಯಃ .. 22..
ಅಸ್ತವ್ಯೋಮಾಂತಮಂತರ್ಹಿತನಿಖಿಲಹರಿನ್ಮಂಡಲಂ ಚಂಡಭಾನೋಃ

ಪ್ರೇಂಖೋಲತ್ಸ್ವರ್ಗಗೋಲಸ್ಖಲದುಡುನಿಕರಸ್ಕಂಧಬಂಧಾನ್ ನಿರುಂಧನ್
ರಂಹೋಭಿಸ್ತೈರ್ಮದಮ್ಹೋ ಹರತು ತರಲಿತಬ್ರಹ್ಮಸದ್ಮಾ ಗರುತ್ಮಾನ್ .. 23..

ಯಃ ಸ್ವಾಂಗೇ ಸಂಗರಾಂತರ್ಗರುದನಿಲವಸ್ತಂಭಿತೇ ಜಂಭಶತ್ರೌ
ಕುಂಠಾಸ್ತ್ರೇ ಸನ್ನಕಂಠಂ ಪ್ರಣಯತಿ ಪವಯೇ ಪಕ್ಷಲೇಶಂ ದಿದೇಶ .

ಸೋಽಸ್ಮಾಕಂ ಸಂವಿಧತ್ತಾಂ ಸುರಪತಿಪೃತನಾದ್ವಂದ್ವಯುದ್ಧೈಕಮಲ್ಲೋ
ಮಾಂಗಲ್ಯಂ ವಾಲಖಿಲ್ಯದ್ವಿಜವರತಪಸಾಂ ಕೋಽಪಿ ಮೂರ್ತೋ ವಿವರ್ತಃ .. 24..
ರುದ್ರಾನ್ ವಿದ್ರಾವ್ಯ ಸೇಂದ್ರಾನ್ ಹುತವಹಸಹಿತಂ ಗಂಧವಾಹಂ ಗೃಹೀತ್ವಾ
ಕಾಲಂ ನಿಷ್ಕಾಲ್ಯ ಧೂತ್ವಾ ನಿರೃತಿಧನಪತೀಪಾಶಿನಂ ಕ್ಲೇಶಯಿತ್ವಾ .
ಸರ್ಪಾಣಾಂ ಛಾದ್ಮಿಕಾನಾಮಮೃತಮಯಪಣಪ್ರಾಪಣಪ್ರಾಪ್ತದರ್ಪೋ
ನಿರ್ಬಾಧಂ ಕ್ವಾಪಿ ಸರ್ಪನ್ನಪಹರತು ಹರೇರೌಪವಾಹ್ಯೋ ಮದಂಹಃ .. 25..
3.ನಾಗದಮನವರ್ಣಕಃ
ಭುಗ್ನಭ್ರೂರ್ಭ್ರುಕುಟೀಭೃದ್ಭ್ರಮದಮಿತಗರುತ್ಕ್ಷೋಭಿತಕ್ಷ್ಮಾಂತರಿಕ್ಷಃ
ಚಕ್ರಾಕ್ಷೋ ವಕ್ರತುಂಡಃ ಖರತರನಖರಃ ಕ್ರೂರದಂಷ್ಟ್ರಾಕರಾಲಃ .
ಪಾಯಾದಸ್ಮಾನಪಾಯಾದ್ಭಯಭರವಿಗಲದ್ದಂದಶೂಕೇಂದ್ರಶೂಕಃ
ಶೌರೇಃ ಸಂಕ್ರಂದನಾದಿ ಪ್ರತಿಭಟಪೃತನಾಕ್ರಂದನಃ ಸ್ಯಂದನೇಂದ್ರಃ .. 26..
ಅರ್ಯಮ್ಣಾ ಧುರ್ಯಯೋಕ್ತ್ರಗ್ರಹಣಭಯಭೃತಾ ಸಾಂತ್ವಿತೋಽನೂರುಬಂಧಾತ್
ಕೋದಂಡಜ್ಯಾಂ ಜಿಘೃಕ್ಷೇದಿತಿ ಚಕಿತಧಿಯಾ ಶಂಕಿತಃ ಶಂಕರೇಣ .

ತಲ್ಪೇ ಕಲ್ಪೇತ ಮಾ ತೇ ಮತಿರಿತಿ ಹರಿಣಾಽಪ್ಯಾದರೇಣಾನುನೀತಃ
ಪಕ್ಷೀಂದ್ರಸ್ತ್ರಾಯತಾಂ ನಃ ಫಣಧರಮಹಿಷೀಪತ್ರಭಂಗಾಪಹಾರೀ .. 27..

ಛಾಯಾತಾರ್ಕ್ಷ್ಯಾನಹೀನಾಂ ಫಣಮಣಿಮುಕುರಶ್ರೇಣಿವಿಸ್ಪಷ್ಟಬಿಂಬಾನ್
ತ್ರಾಣಾಪೇಕ್ಷಾಧೃತಸ್ವಪ್ರತಿಕೃತಿಮನಸಾ ವೀಕ್ಷ್ಯ ಜಾತಾನುಕಂಪಃ .
ತೇಷಾಂ ದೃಷ್ಟ್ವಾಽಥ ಚೇಷ್ಟಾಃ ಪ್ರತಿಗರುಡಗಣಾಶಂಕಯಾ ತುಂಗರೋಷಃ
ಸರ್ಪನ್ ದರ್ಪೋದ್ಧತೋ ನಃ ಶಮಯತು ದುರಿತಂ ಸರ್ಪಸಂತಾನಹಂತಾ .. 28..

ಉಚ್ಛ್ವಾಸಾಕೃಷ್ಟತಾರಾಗಣಘಟಿತಮೃಷಾ ಮೌಕ್ತಿಕಾಕಲ್ಪಶಿಲ್ಪಃ
ಪಕ್ಷವ್ಯಾಧೂತಪಾಥೋನಿಧಿಕುಹರಗುಹಾಗರ್ಭದತ್ತಾವಕಾಶಃ .
ದೃಷ್ಟಿಂ ದಂಷ್ಟ್ರಾಂಗ್ರದೂತೀಂ ಪೃಥುಷು ಫಣಭೃತಾಂ ಪ್ರೇಷಯನ್ನುತ್ತಮಾಂಗೇ-

ಷ್ವಂಗೈರಂಗಾನಿ ರುಂಧನ್ನವತು ಪಿಪತಿಷುಃ ಪತ್ರಿಣಾಮಗ್ರಣೀರ್ನಃ .. 29..

ಚಕ್ಷುಶ್ಚಕ್ಷುಃ ಶ್ರುತೀನಾಂ ಸಪದಿ ಬಧಿರಯತ್ ಪಾತು ಪತ್ರೀಶ್ವರಸ್ಯ
ಕ್ಷಿಪ್ರಕ್ಷಿಪ್ತಕ್ಷಮಾಭೃತ್ಕ್ಷಣಘಟಿತನಭಃ ಸ್ಫೋಟಮಾಸ್ಫೋಟಿತಂ ನಃ .. 32..
ತೋಯಸ್ಕಂಧೋ ನ ಸಿಂಧೋಃ ಸಮಘಟತಮಿಥಃ ಪಕ್ಷವಿಕ್ಷೇಪಭಿನ್ನಃ
ಪಾತಾಲಂ ನ ಪ್ರವಿಷ್ಟಂ ಪೃಥುನಿ ಚ ವಿವರೇ ರಶ್ಮಿಭಿಸ್ತಿಗ್ಮರಶ್ಮೇಃ .
ತಾವದ್ಗ್ರಸ್ತಾಹಿವಕ್ತ್ರಕ್ಷರಿತವಿಷಮಷೀಪಂಕಕಸ್ತೂರಿಕಾಂಕಃ
ಪ್ರತ್ಯಾಯಾತಃ ಸ್ವಯೂಥ್ಯೈಃ ಸ್ಥಿತ ಇತಿ ವಿದಿತಃ ಪಾತು ಪತ್ರೀಶ್ವರೋ ನಃ .. 33..
ಬದ್ಧಸ್ಪರ್ಧೈರಿವ ಸ್ವೈರ್ಬಹುಭಿರಭಿಮುಖೈರೇಕಕಂಠಂ ಸ್ತುವಾನೇ
ತತ್ತದ್ವಿಶ್ವೋಪಕಾರಪ್ರಣಯಿಸುರಗಣಪ್ರಾರ್ಥಿತಪ್ರಾಣರಕ್ಷೇ .

ಪಾಯಾನ್ನಃ ಪ್ರತ್ಯಹಂ ತೇ ಕಮಪಿ ವಿಷಧರಂ ಪ್ರೇಷಯಾಮೀತಿ ಭೀತೇ
ಸಂಧಿತ್ಸೌ ಸರ್ಪರಾಜೇ ಸಕರುಣಮರುಣಾನಂತರಂ ಧಾಮ ದಿವ್ಯಂ .. 34..

ಕ್ವಾಪ್ಯಸ್ಥ್ನಾ ಶರ್ಕರಾಢ್ಯಂ ಕ್ವಚನ ಘನತರಾಸೃಕ್ಛಟಾ ಶೀಧು ದಿಗ್ಧಂ
ನಿರ್ಮೋಕೈಃ ಕ್ವಾಪಿ ಕೀರ್ಣಂ ವಿಷಯಮಪರತೋ ಮಂಡಿತಂ ರತ್ನಖಂಡೈಃ .
ಅಧ್ಯಾರೂಢೈಃ ಸ್ವವಾರೇಷ್ವಹಮಹಮಿಕಯಾ ವಧ್ಯವೇಷಂ ದಧಾನೈಃ
ಕಾಲೇ ಖೇಲನ್ ಭುಜಂಗೈಃ ಕಲಯತು ಕುಶಲಂ ಕಾದ್ರವೇಯಾಂತಕೋ ನಃ .. 35..
4.ಪರಿಷ್ಕಾರವರ್ಣಕಃ .
ವಾಮೇ ವೈಕುಂಠಶಯ್ಯಾ ಫಣಿಪತಿಕಟಕೋ ವಾಸುಕಿಬ್ರಹ್ಮಸೂತ್ರೋ
ರಕ್ಷೇನ್ನಸ್ತಕ್ಷಕೇನ ಗ್ರಥಿತಕಟಿತಟಶ್ಚಾರುಕಾರ್ಕೋಟಹಾರಃ .
ಪದ್ಮಂ ಕರ್ಣೇಽಪಸವ್ಯೇ ಪ್ರಥಿಮವತಿ ಮಹಾಪದ್ಮಮನ್ಯತ್ರ ಬಿಭ್ರತ್
ಚೂಡಾಯಾಂ ಶಂಖಪಾಲಂ ಗುಲಿಕಮಪಿ ಭುಜೇ ದಕ್ಷಿಣೇ ಪಕ್ಷಿಮಲ್ಲಃ .. 36..
ವರ್ತ್ಯಾಭ ಸ್ವಸ್ತಿಕಾಗ್ರಸ್ಫುರದರುಣಶಿಖಾದೀಪ್ರರತ್ನಪ್ರದೀಪೈಃ

ಬಧ್ನದ್ಭಿಸ್ತಾಪಮಂತರ್ಬಹುಲವಿಷಮಷೀಗಂಧತೈಲಾಭಿಪೂರ್ಣೈಃ .
ನಿತ್ಯಂ ನೀರಾಜನಾರ್ಥೈರ್ನಿಜಫಣಫಲಕೈರ್ಘೂರ್ಣಮಾನಾನಿ ತೂರ್ಣಂ
ಭೋಗೈರಾಪೂರಯೇಯುರ್ಭುಜಗಕುಲರಿಪೋರ್ಭೂಷಣಾನೀಷಣಾಂ ನಃ .. 37..
ಅಂಗಪ್ರತ್ಯಂಗಲೀನಾಮೃತರಸವಿಸರಸ್ಪರ್ಶಲೋಭಾದಿವಾಂತಃ-
ತ್ರಾಸಾದ್ಘ್ರಾಸಾನುಬಂಧಾದಿವ ಸಹಜಮಿಥೋ ವೈರಶಂಕೋತ್ತರಂಗಾತ್ .

ರುದ್ರಾಗಾಢೋಪಗೂಢೋಚ್ಛ್ವಸನನಿಬಿಡಿತಸ್ಥಾನಯೋಗಾದಿವಾಸ್ಮದ್-

ಭದ್ರಾಯ ಸ್ಯುರ್ಭಜಂತೋ ಭಗವತಿ ಗರುಡೇ ಗಾಢತಾಂ ಗೂಢಪಾದಃ .. 38..
ಕೋಟೀರೇ ರತ್ನಕೋಟಿಪ್ರತಿಫಲಿತತಯಾ ನೈಕಧಾ ಭಿನ್ನಮೂರ್ತಿಃ
ವಲ್ಮೀಕಸ್ಥಾನ್ ಸ್ವಯೂಥ್ಯಾನಭಿತ ಇವ ನಿಜೈರ್ವೇಷ್ಟನೈಃ ಕ್ಲೃಪ್ತರಕ್ಷಃ .
ಕ್ಷೇಮಂ ನಃ ಸೌತು ಹೇಮಾಚಲವಿಧೃತಶರನ್ಮೇಘಲೇಖಾನುಕಾರೀ
ರೋಚಿಶ್ಚೂಡಾಲಚೂಡಾಮಣಿರುರಗರಿಪೋರೇಷ ಚೂಡಾಭುಜಂಗಃ .. 39..
ದ್ರಾಘೀಯಃ ಕರ್ಣಪಾಶದ್ಯುತಿ ಪರಿಭವನವ್ರೀಲಯೇವ ಸ್ವಭೋಗಂ
ಸಂಕ್ಷಿಪ್ಯಾಶ್ನನ್ ಸಮೀರಂ ದರವಿನತಮುಖೋ ನಿಃಶ್ವಸನ್ಮಂದಮಂದಂ .

ಆಸೀದದ್ಗಂಡಭಿತ್ತಿಪ್ರತಿಫಲನಮಿಷಾತ್ ಕ್ವಾಪಿ ಗೂಢಂ ವಿವಿಕ್ಷುಃ
ಕ್ಷಿಪ್ರಂ ದೋಷಾನ್ ಕ್ಷಿಪೇನ್ನಃ ಖಗಪತಿ ಕುಹನಾಕುಂಡಲಃ ಕುಂಡಲೀಂದ್ರಃ .. 40..
ವಾಲಾಗ್ರಗ್ರಂಥಿಬಂಧಗ್ರಥಿತಪೃಥುಶಿರೋರತ್ನಸಂದರ್ಶನೀಯೋ
ಮುಕ್ತಾ ಶುಭ್ರೋದರಾಭೋ ಹರಿಮಣಿಶಕಲಶ್ರೇಣಿದೃಶ್ಯೇತರಾಂಶಃ .
ವಿಷ್ವಗ್ದಂಭೋಲಿಧಾರಾವ್ರಣಕಿಣವಿಷಮೋತ್ತಂಭನಸ್ತಬ್ಧವೃತ್ತಿಃ
ವ್ಯಾಲಾಹಾರಸ್ಯ ಹೃದ್ಯೋ ಹರತು ಸ ಮದಘಂ ಹಾರದರ್ವೀಕರೇಂದ್ರಃ .. 41..

